
 
Pou Piblikasyon Imedya: 10/09/2021  GOUVÈNÈ KATHY HOCHUL 

 

 

GOUVÈNÈ HOCHUL REKONÈT PRÈSKE 4,000 BENEFISYÈ BOUSDETID 
MEMORYAL WTC LAVÈY 20YÈM ANIVÈSÈ ATAK TEWORIS SEPTANM YO  

  
Pwogram sibvansyon an bay aksè ak yon edikasyon kolèj abòdab pou manm 

fanmi viktim 11/09 yo  
  
Gouvènè Kathy Hochul rekonèt jodi a 3,723 benefisyè ki resevwa Bousdetid Memoryal 
World Trade Center (World Trade Center Memorial Scholarship, WTC Memorial 
Scholarship) Eta New York ki te pouswiv objektif edikasyon siperyè yo pandan 20 dènye 
ane yo, pou onore pwòch yo ki te mouri oswa k ap sibi blesi pèmanan akoz atak teworis 
11 septanm 2001 yo.  
  
"Yo p ap janm bliye viktim 11/09 yo, epi yon edikasyon kolèj se youn nan fason ki pi 
sanse pou ofri sila yo ki te soufri pèt pwòch yo ak yon kado dirab", Gouvènè Hochul te 
deklare. "Eta nou an sousye anpil pou lavi inosan ki te pèdi pandan trajedi 11 septanm 
2001 yo e se avèk anpil onè ke nou ofri Bousdetid Memoryal WTC a kòm yon mwayen 
pou konsève eritaj yo."  
  
Kreye an 2001, Bousdetid Memoryal WTC deja bay plis pase 176 milyon dola nan èd 
finansye pou sipòte depans kolèj sivivan enfim pèmanan yo ansanm ak mari oswa 
madanm yo, timoun yo, ak depandan finansye viktim 11/09 yo. Administre pa NYS 
Higher Education Services Corporation (Kòporasyon Sèvis Edikasyon Siperyè NYS), 
bousdetid la kouvri depans konplè pou ale nan nenpòt State University of New York 
(SUNY) oswa kolèj City University of New York (CUNY) oswa inivèsite oswa yon 
kantite lajan ekivalan pou benefisyè ki ale nan yon kolèj prive nan Eta New York.  
  
Prezidan Kòporasyon Sèvis Ansèyman Siperyè Eta New York (New York State 
Higher Education Services Corporation) la, Dr. Guillermo Linares, te deklare, "Nou p 
ap janm bliye sila yo ki pèdi lavi yo pandan evènman trajik atak teworis 11/09 yo. Pandan 
ane ki pase yo, nou te bay dè santèn milyon dola atravè Bousdetid Memoryal WTC a pou 
onore moun ki tonbe yo oswa blese yo nan ede asire yon avni ki briyan pou fanmi yo. 
Anpil fanm te afekte trajikman pa evènman 11 septanm yo ki yo menm ka pa gen 
mwayen finansye pou peye kolèj san asistans nan Eta New York, kounye a yo kapab 
pouswiv rèv edikasyon siperyè yo, san enkyetid oswa san fado dèt."  
  
Chanselye SUNY an, Jim Malatras, te deklare, "Kòm 11 septanm lan ap apwoche 
epi n ap reflechi sou gwo trajedi ak pèt ke anpil moun sibi, mwen ranpli ak senpati akoz 
kouraj dè milye benefisyè Bousdetid Memoryal World Trade Center yo. Nan yon jou lè 



tan te sanble kanpe anplas, fanmi sivivan yo te pèsevere pandan de dènye deseni yo 
pou yo reyisi nan lavi pandan yo p ap pa janm bliye pèt yo. Se yon onè pou SUNY fè 
pati pwogram sa a epi li fyè pou bay opòtinite ak aksè pou anpil etidyan ki tenas ak 
rezistan k ap pouswiv rèv akademik yo."  
  
Rektè CUNY an, Félix V. Matos Rodríguez te deklare, "Pandan nap komemore lavi 
sila yo ki te pèdi nan atak 11/09 yo, nou rekonèt kouraj mari oswa madanm yo, timoun 
yo ak lòt manm fanmi yo ki ap kenbe eritaj pwòch yo devan difikilte san mezi ak 
chagren ineksprimab. CUNY rekonesan anvè Eta New York paske li rekonèt pouvwa 
transfòmasyonèl edikasyon siperyè e li onore pou ede benefisyè Bousdetid Memoryal 
WTC yo pouswiv siksè ke manm fanmi yo ki tonbe ta vle pou yo.  
  
Pou aprann plis sou pwogram Bousdetid Mempryal WTC a oswa pou w aplike klike la a.  

